
১।
দেশে ধর্ম পালনে সবাই স্বাধীন : প্রধানমন্ত্রী

প্রধানমন্ত্রী শেখ হাসিনা বলেছেন, বাংলাদেশে সম্প্রীতি বজায় রেখে সব ধর্মাবলম্বীরা স্বাধীনভাবে নিজ নিজ ধর্ম পালন করছে। বাংলাদেশে সফররত ইরানের পররাষ্ট্রমন্ত্রী ড. মোহাম্মদ জাবাদ জারিফ গতকাল ১৬ সেপ্টেম্বর বুধবার প্রধানমন্ত্রী শেখ হাসিনার সঙ্গে তাঁর তেজগাঁওস্থ অফিসে সৌজন্য সাক্ষাৎকালে প্রধানমন্ত্রী আরো বলেন, বাংলাদেশে সব ধর্মের মানুষের স্বাধীনভাবে ধর্ম পালনের অধিকার রয়েছে। কেউ কারো ধর্মীয় মূল্যবোধে আঘাত করে না। সূত্র-ইত্তেফাক (পৃ.১,ক.১), যুগান্তর (শেষ পৃ.,ক.৮), সংবাদ (শেষ পৃ.,ক.৩), ডেইলি স্টার (পৃ.১,ক.৪), ডেইলি অবজারভার (পৃ.১,ক.২)। 
২।
বাংলাদেশের সঙ্গে শীঘ্রই রাজনৈতিক পরামর্শ শুরু করবে ইরান 

: ইরানের সফররত পররাষ্ট্রমন্ত্রীর রাষ্ট্রপতির সঙ্গে সাক্ষাৎ

ইরানের সফররত পররাষ্ট্রমন্ত্রী ড. মোহাম্মদ জাবাদ জারিফ বলেছেন, তাঁর দেশ বাংলাদেশের সঙ্গে রাজনৈতিক ও অর্থনৈতিক সম্পর্ক বৃদ্ধি করতে আগ্রহী। তিনি বলেন, ইরান শীঘ্রই বাংলাদেশের সঙ্গে রাজনৈতিক পরামর্শ শুরু করার পদক্ষেপ নেবে। জাবাদ জারিফ গতকাল ১৬ সেপ্টেম্বর বুধবার বঙ্গভবনে রাষ্ট্রপতি মো. আবদুল হামিদের সঙ্গে সাক্ষাৎকালে এ কথা বলেন। এ সময় রাষ্ট্রপতি পরমাণু বিষয়ে সাফল্যজনক সমঝোতার জন্য ইরান সরকারের প্রশংসা করেন। রাষ্ট্রপতি বলেন, বাংলাদেশ ও ইরানের মধ্যকার সম্পর্ক ঐতিহাসিক। তিনি বলেন, ইরান সম্প্রতি যুক্তরাষ্ট্রের নেতৃত্বে ৬টি প্রধান পরাশক্তির সঙ্গে সাফল্যজনক পরমাণু সমঝোতা চুক্তি সম্পন্ন করেছে। এর ফলে দু’দেশের মধ্যে সম্পর্ক জোরদারের পথ উন্মুক্ত হবে। সূত্র-জনকণ্ঠ (পৃ.২,ক.১), প্রথম আলো (পৃ.২,ক.২), ডেইলি সান (শেষ পৃ.,ক.১)।
৩।
বেতন বৈষম্য দূরীকরণ সংক্রান্ত মন্ত্রিসভা কমিটি পুনর্গঠন : আহ্বায়ক অর্থমন্ত্রী

জাতীয় বেতন স্কেল বাস্তবায়নের লক্ষ্যে অনিষ্পন্ন বিষয়গুলো পর্যালোচনা করে সুপারিশ দিতে ‘বেতন বৈষম্য দূরীকরণ সংক্রান্ত মন্ত্রিসভা কমিটি’ পুনর্গঠন করেছে সরকার। এ কমিটিতে অর্থমন্ত্রীকে আহ্বায়ক করে শিল্পমন্ত্রী, বাণিজ্যমন্ত্রী, জনপ্রশাসন মন্ত্রণালয়ের মন্ত্রী/প্রতিমন্ত্রী, শিক্ষামন্ত্রী, আইন, বিচার ও সংসদ বিষয়ক মন্ত্রী এবং অর্থ ও পরিকল্পনা মন্ত্রণালয়ের প্রতিমন্ত্রীকে সদস্য করা হয়েছে। গতকাল ১৬ সেপ্টেম্বর বুধবার মন্ত্রিপরিষদ বিভাগের অতিরিক্ত সচিব (কমিটি ও অর্থনৈতিক) মো. মোস্তাফিজুর রহমান স্বাক্ষরিত এক প্রজ্ঞাপন থেকে এ তথ্য জানা গেছে। সূত্র-সংবাদ (পৃ.১,ক.৪), সমকাল (পৃ.১,ক.৬), ইনকিলাব (পৃ.১,ক.৩), ডেইলি সান (পৃ.১,ক.২), নিউজ টুডে (পৃ.১,ক.১)।
৪।
বিলুপ্ত ছিটমহলে কমিউনিটি ক্লিনিক স্থাপন করা হবে : স্বাস্থ্যমন্ত্রী

আওয়ামী লীগের প্রেসিডিয়াম সদস্য, কেন্দ্রীয় ১৪ দলের মুখপাত্র এবং স্বাস্থ্য ও পরিবার কল্যাণমন্ত্রী মোহাম্মদ নাসিম প্রতিটি বিলুপ্ত ছিটমহলে হেলথ কমিউনিটি ক্লিনিক স্থাপনের ঘোষণা দিয়ে বলেছেন, ছিটমহল সমস্যা সমাধানের মাধ্যমে প্রধানমন্ত্রী শেখ হাসিনার নেতৃত্বে বাংলাদেশ আজ নতুন করে স্বাধীনতা অর্জন করল। জনগণের কাছে নিজস্ব স্বাধীন ভূখ- ফিরিয়ে দিয়ে অধিকার প্রতিষ্ঠা করল বর্তমান সরকার। সূত্র-ইত্তেফাক (শেষ পৃ.,ক.৪), জনকণ্ঠ (পৃ.২০,ক.৬), ইন্ডিপেনডেন্ট (পৃ.১৯,ক.৬)।
৫।
মন্ত্রী-সচিব সৎ হলে অর্ধেক দুর্নীতি বন্ধ হবে : কর্মশালায় সড়ক পরিবহণ ও সেতুমন্ত্রী

সড়ক পরিবহণ ও সেতুমন্ত্রী ওবায়দুল কাদের বলেছেন, মন্ত্রী-সচিব সৎ হলে ওই মন্ত্রণালয়ের অর্ধেক দুর্নীতি এমনিতেই বন্ধ হয়ে যাবে। কোনো মন্ত্রীর আশপাশের লোকজন এবং আত্মীয়-স্বজন অপকর্ম করলে নিজেকে সৎ বলে দাবি করার মানে হয় না। যে খারাপ তাকে নিয়ন্ত্রণ করতে হবে অথবা জনগণকে জানাতে হবে। গতকাল ১৬ সেপ্টেম্বর বুধবার সচিবালয়ে ‘জনপ্রশাসন ও গণমাধ্যম’ শীর্ষক দু’দিনব্যাপী কর্মশালার সমাপনী অনুষ্ঠানে প্রধান অতিথির বক্তব্যে তিনি এসব কথা বলেন। সূত্র-যুগান্তর (পৃ.১,ক.২), ইনকিলাব (পৃ.১,ক.৫), সংবাদ (শেষ পৃ.,ক.১), ইন্ডিপেনডেন্ট (পৃ.২,ক.৭), নিউজ টুডে (পৃ.২,ক.৫)।
৬।
শ্রম আইনের বিধিমালা প্রকাশ : দুটি বোনাস ও সংগঠন করার অধিকার পাবে শ্রমিকরা

শ্রমিকদের বছরে মূল বেতনের সমপরিমাণ দু’টি বোনাস, সংগঠন করা ও নির্বাচনের বিধান রেখে শ্রম আইনের বিধিমালা প্রকাশ করেছে সরকার। গতকাল ১৬ সেপ্টেম্বর বুধবার শ্রম ও কর্মসংস্থান মন্ত্রণালয় থেকে এই বিধিমালার গেজেট প্রকাশ করা হয়েছে। এ বিষয়ে শ্রম ও কর্মসংস্থান মন্ত্রণালয়ের সচিব মিকাইল শিপার বলেন, বিধিমালায় প্রতিবছর শ্রমিকদের দু’টি বোনাস দেওয়ার কথা বলা হয়েছে। এই বোনাস হবে মূল বেতনের সমপরিমাণ। পাশাপাশি বিধিমালায় শ্রমিকদের ট্রেড ইউনিয়ন ও নির্বাচনের কথা বলা হয়েছে। এতে শ্রমিকরা সরাসরি নির্বাচনের সুযোগ পাবেন। বিধিমালার আওতায় সেফটি কমিটি হবে। এই কমিটি শ্রমিকদের নিরাপত্তার বিষয়গুলো দেখভাল করবে। সূত্র-সংবাদ (পৃ.১,ক.৫), জনকণ্ঠ (পৃ.১,ক.৫), নিউজ টুডে (শেষ পৃ.,ক.৫), ডেইলি সান (শেষ পৃ.,ক.২)।
৭।
মক্কা দুর্ঘটনায় হতাহতদের ক্ষতিপূরণের ঘোষণা দিল সৌদি সরকার

মক্কায় পবিত্র হেরেম শরিফে ক্রেন দুর্ঘটনায় নিহতদেরকে আর্থিক ক্ষতিপূরণ প্রদান এবং আহতদেরকে আগামী বছর রাজকীয় অতিথি হিসেবে হজ করার পাশাপাশি আর্থিক সুযোগ দেওয়ার সিদ্ধান্ত নিয়েছে সৌদি সরকার। ক্রেন ভেঙে মারা যাওয়া ১১১ ব্যক্তির প্রত্যেক পরিবার থেকে দুইজনকে ২০১৬ সালে সৌদি বাদশার মেহমান হিসেবে হজ করার সুযোগ দেওয়া হবে। এছাড়া দুর্ঘটনায় স্থায়ীভাবে পঙ্গু হওয়া ব্যক্তিদের প্রত্যেককে ১ মিলিয়ন রিয়াল বা ২ কোটি টাকা দেওয়ার ঘোষণা দিয়েছেন সৌদি বাদশা সালমান বিন আব্দুল আজিজ আল সৌদ। পাশাপাশি যারা মারাত্মক আহত হওয়ার কারণে এ বছর হজ করতে পারবেন না তারাও আগামী বছর সৌদি বাদশার মেহমান হয়ে হজ করার সুযোগ পাবেন। সূত্র-জনকণ্ঠ (পৃ.১,ক.২), সমকাল (পৃ.১,ক.৫), ইনকিলাব (শেষ পৃ.,ক.১), নিউ নেশন (পৃ.১,ক.১), ডেইলি অবজারভার (পৃ.১,ক.৮)।
৮।
মেডিকেল কলেজে ভর্তির প্রশ্নপত্র ফাঁস : চিকিৎসকসহ আটক চার

মেডিকেল কলেজে ভর্তি পরীক্ষার প্রশ্নপত্র ফাঁসে খোদ একজন চিকিৎসকসহ শক্তিশালী একটি চক্র জড়িত বলে জানিয়েছে র‌্যাব। এ চক্রটি ভর্তি পরীক্ষার প্রশ্নপত্র তৈরির সঙ্গে জড়িতদের সঙ্গে সিন্ডিকেট গড়ে প্রশ্নপত্র ফাঁস করে আসছে। পরীক্ষার আগেই কথিত কোচিং সেন্টারের মাধ্যমে শিক্ষার্থীদের মেডিকেলে ভর্তির শতভাগ নিশ্চয়তা দিয়ে কোটি কোটি টাকা হাতিয়েও নিচ্ছে চক্রটি। চক্রের মূল হোতা ও চিকিৎসকসহ চার সদস্যকে আটকের পর গতকাল ১৬ সেপ্টেম্বর বুধবার রাজধানীর উত্তরায় এক সংবাদ সম্মেলনে র‌্যাব কর্মকর্তারা এসব তথ্য জানান। গত ১৫ সেপ্টেম্বর মঙ্গলবার রাতে র‌্যাব-২ এর একটি দল রাজধানীর মহাখালীর একটি বাসায় এ অভিযান চালিয়ে তাদের আটক করে। সূত্র-সমকাল (পৃ.১,ক.৪), জনকণ্ঠ (শেষ পৃ.,ক.৪), সংবাদ (শেষ পৃ.,ক.৬), নিউ নেশন (শেষ পৃ.,ক.১)।
৯।
নারী ও শিশু স্বাস্থ্যে দ্রুত এগিয়েছে বাংলাদেশ : ব্রিটিশ মেডিকেল জার্নালের প্রতিবেদন 

প্রভাবশালী চিকিৎসা সাময়িকী ব্রিটিশ মেডিকেল জার্নাল (বিএমজে) বলছে, কম বরাদ্দ এবং সামাজিক ও রাজনৈতিক সমস্যা থাকার পরও স্বল্প ও মধ্যম আয়ের ১০টি দেশ মাতৃ ও শিশুস্বাস্থ্যের ক্ষেত্রে দ্রুত এগিয়েছে। ওই তালিকার  শুরুতে আছে বাংলাদেশ। গত ১৫ সেপ্টেম্বর মঙ্গলবার ‘ন্যাশনাল লিডারশিপ : ড্রাইভিং ফরওয়ার্ড দ্য আপডেটেড গ্লোবাল স্ট্র্যাটেজি ফর উইমেন্স, চিলড্রেনস অ্যান্ড অ্যাডোলেসেন্টস হেলথ’ শীর্ষক প্রবন্ধে বিএমজে বলেছে, লক্ষ্য নির্ধারণ করার চেয়ে লক্ষ্য অর্জন করা কঠিন। স্বাস্থ্য খাতের লক্ষ্য অর্জনে এ কথা বিশেষভাবে সত্য নি¤œ ও মধ্য আয়ের দেশগুলোর ক্ষেত্রে। বিশেষ করে যেসব দেশে দুর্বল শাসনব্যবস্থা, দক্ষ স্বাস্থ্যকর্মীর স্বল্পতার পাশাপাশি মাতৃ ও শিশুমৃত্যুর সংখ্যা বেশি। কীভাবে জাতীয় নেতৃত্ব হালনাগাদ বৈশ্বিক কৌশল বাস্তবায়নে সহায়তা করতে পারেন, প্রবন্ধে সে বিষয়েও গুরুত্ব দেওয়া হয়েছে। সূত্র-প্রথম আলো (পৃ.১, ক.৩)।
১০।
এমডিজি অর্জনে বড় সাফল্য বাংলাদেশের : ক্ষুধা ও দারিদ্র্য নির্মূলে প্রশংসনীয় অগ্রগতি 

সহ¯্রাব্দ উন্নয়নের লক্ষ্যে (এমডিজি) বড় সাফল্য পেয়েছে বাংলাদেশ। ৪৮ সূচকের বেশির ভাগই অর্জন হয়েছে। চরম দারিদ্র্য ও ক্ষুধা নির্মূলকরণ, সার্বজনীন প্রাথমিক শিক্ষা, জেন্ডার সমতা ও নারীর ক্ষমতায়ন, শিশু মৃত্যুহার কমানো, মাতৃস্বাস্থ্যের উন্নয়ন, এইচআইভি এইডস-ম্যালেরিয়া ও অন্যান্য রোগ প্রতিরোধ, পরিবেশগত স্থিতিশীলতা নিশ্চিতকরণ ও সার্বিক উন্নয়নে বিশ্বব্যাপী অংশীদারিত্ব গড়ে তোলার সব সূচকেরই উন্নতি হয়েছে। এমডিজি অর্জনের নির্ধারিত সময়ের তিন বছর আগেই এ লক্ষ্য অর্জন করেছে বাংলাদেশ। গতকাল ১৬ সেপ্টেম্বর বুধবার রাজধানীর সোনারগাঁও হোটেলে প্রধান অতিথি হিসেবে অর্থমন্ত্রী আবুল মাল আবদুল মুহিত ‘সহ¯্রাব্দ উন্নয়ন লক্ষ্যসমূহ অর্জন : বাংলাদেশ অগ্রগতি প্রতিবেদন, ২০১৫’ শীর্ষক এই প্রতিবেদনের মোড়ক উন্মোচন করেন। সূত্র-জনকণ্ঠ (শেষ পৃ.,ক.৪), সমকাল (শেষ পৃ.,ক.২), ডেইলি সান (পৃ.১,ক.৭), ইন্ডিপেনডেন্ট (পৃ.১,ক.১)। সংবাদ, ডেইলি স্টার এ বিষয়ে লিড নিউজ ছেপেছে।
সম্পাদকীয়
ক.
প্রথম আলো : জাতিসংঘের সহ¯্রাব্দ উন্নয়ন লক্ষ্যমাত্রা (এমডিজি) বাস্তবায়নের সর্বশেষ প্রতিবেদনে প্রকাশিত বাংলাদেশ নির্ধারিত সময়ের তিন বছর আগেই দারিদ্র্য বিমোচনের লক্ষ্যমাত্রা অর্জন করায় স্বস্তি প্রকাশ করে এছাড়াও অন্যান্য লক্ষ্যমাত্রা অর্জন করতে সুশাসন ও রাজনৈতিক স্থিতিশীলতার বিকল্প নেই বলে মন্তব্য;  

খ.
ইত্তেফাক : উপকূলীয় এলাকায় জলদস্যুদের উৎপাত বন্ধ করতে কোস্টগার্ডে জনবল বাড়ানোর ওপর গুরুত্বারোপ;

গ.
জনকণ্ঠ : আদালত ঐতিহাসিক রায়ের মাধ্যমে ইনডেমনিটি অধ্যাদেশ অবৈধ ঘোষণা করায় আইনের শাসনের পথ প্রশস্ত হবে বলে আশা প্রকাশ; 

ঘ.
সংবাদ : বেসরকারি ইংরেজি মাধ্যম স্কুলগুলোর শিক্ষার্থীদের ওপর আরোপিত সাড়ে সাত শতাংশ ভ্যাট এখনও বহাল থাকার কথা উল্লেখ করে বেসরকারি বিশ্ববিদ্যালয়ের মতো ইংরেজি মাধ্যমের স্কুলের শিক্ষার্থীদের ওপর আরোপিত ভ্যাট প্রত্যাহারের সুপারিশ; 

ঙ.
ইনকিলাব : কোরবানির গরুবাহী ট্রাক থেকে পথে পথে চাঁদা নেওয়ার অভিযোগ তদন্ত সাপেক্ষে এ ব্যাপারে কার্যকর পদক্ষেপ নেওয়ার দাবি; 

চ.
ডেইলি স্টার : সরকারি হাসপাতালে আইসিইউ-তে বেড থাকার স্বল্পতা সহ প্রশিক্ষিত জনবল না থাকার উল্লেখ করে সংশ্লিষ্ট মন্ত্রণালয়কে অতিদ্রুত এ ব্যাপারে কঠোর পদক্ষেপ নেওয়ার সুপারিশ; 

ছ.
ইন্ডিপেনডেন্ট : ভুয়া সার্টিফিকেট তৈরি ও ক্রয়-বিক্রয়ে জড়িতদের বিরুদ্ধে আইনি ব্যবস্থা জোরদার করতে আইনশৃঙ্খলা বাহিনীর প্রতি আহ্বান; 

জ.
ডেইলি সান : রেলে সেবার মানোন্নয়নের দ্বারা এর নিরাপত্তা ও আরামে ভ্রমণের সুযোগ বাড়িয়ে পুরাতন ও নতুন যাত্রীদের আকৃষ্টকরণে উদ্যোগ নেওয়ার সুপারিশ; 

ঝ.
নিউ নেশন : ব্যবসার লাইসেন্স ব্যয় বৃদ্ধি পাওয়ায় নতুন ব্যবসায়ীরা ব্যবসায় নিরুৎসাহিত হবে বলে অভিমত প্রকাশ করে সম্পাদকীয় প্রকাশ করেছে।  
উপ-সম্পাদকীয়

প্রথম আলো পত্রিকায় প্রকাশিত কলামে শিক্ষা হচ্ছে বিনিয়োগের শ্রেষ্ঠ জায়গা যার সুফল পুরো দেশ পাবে বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘সম্ভাবনাময় চামড়া শিল্পের উন্নয়নের সব বাধা দূর হোক’ শিরোনামের নিবন্ধে রেজাউল করিম খোকন সরকারি পৃষ্ঠপোষকতা পেলে গার্মেন্টস শিল্পের মতো চামড়া শিল্পও হতে পারে একটি শক্তিশালী রপ্তানি খাত বলে অভিমত প্রকাশ করেছেন। 
#

ফারহানা/ফাহিমা/মরজিনা/সাঈদা/বিপু/২০১৫/৯.০০ ঘণ্টা  
PAGE  

